
64 „Islenzk list 
Bók um 16 íslenzka 
listamenn rituð af 12 
rithöfundum 
BÓKAÚTGÁFAN Hildur hefur sent 
frá sér „íslenzka list", þar sem sögð 
er saga 16 íslenzkra myndlistar 
manna, rituð af 12 rithöfundum. 
Bókin er prýdd litmyndum og 
svarthvítum myndum í stóru broti. 
Formála að bókinni ritar Vigdís 
Finnbogadóttir, forseti (slands. Bók-
in er 175 blaðsíður. 

Jóhann Hjálmarsson ritar um 
Alfreð Flóka, Guðbjórg Krist-
jánsdóttir ritar um Ásgerði Búa-
dóttur, Aðalsteinn Ingólfsson rit-
ar um Leif Breiðfjörð, Þorsteinn 
frá Hamri um Magnús Tómasson 
og Hring Jóhannesson, Matthías 
Johannessen ritar um Braga Ás-
geirsson, Þorsteinn frá Hamri rit-
ar um Þorbjörgu Höskuldsdóttur, 
Bera Nordal ritar um Jóhannes 
Jóhannesson, Sigurður A. Magn-
ússon um Einar Hákonarson, Að-
alsteinn Ingólfsson um Gunnar 
Örn, Árni Bergmann um Baltasar, 
Jóhann Hjálmarsson um Einar G. 
Baldvinsson, Guðbergur Bergsson 
um Jón Gunnar Árnason, Baldur 
Óskarsson um Vilhjálm Bergsson, 
Thor Vilhjálmsson um Ragnheiði 
Jónsdóttur og Indriði G. Þor-
steinsson um Eirík Smith. 

I formála að bókinni segir for-
seti íslands m.a.: „Sköpunarkraft-
ur og hugmyndaauðgi er með ólík-
indum með svo fámennri þjóð sem 
Islendingar eru og segir meira um 
þjóðina í öðrum löndum en flest 
annað. Ef til vill mætti líkja ís-
lenzku þjóðinni á þessum vett-
vangi við ávextina í aldingarðin-
um: þeir minni eru oft bragðmeiri 
en þeir risavöxnu." 

Auk áðurnefndrar bókar, gefur 
Bókaútgáfan Hildur út 7 aðrar 
bækur á þessu hausti. Þar skai 
telja „Sunnlenzka sagnaþætti", 
safn frásagna frá liðinni tíð, skrif-
að af ýmsum þekktum höfundum 
frá fyrri tímum, „Fleiri en eitt 
líf", frásagnir fólks, sem telur sig 
hafa lifað áður, „Hertogaynjan", 
nýjustu bók Ib H. Cavling, er kem-
ur út á íslenzku, „Erfinginn" eftir 
Ib H. Cavling, 2. útgáfa, „Örlög á 
Mateland-setrinu" eftir Viktoriu 

Holt, „Greifinn á Kirkjubæ", eftir 
Victoriu Holt, 2. útgáfa og „Týndi 
arfurinn"nýjustu og 17. bók Marg-
itar Ravn. 

FÉLAGASAMTÖKIN Vernd hafa 
ákveðið merkjasöludag í dag, föstu-
dag, og á morgun, laugardag. Ágóði 
af merkjasölu þessari er ætlaður til 
að fullgera heimili Verndar fyrir 
fyrrverandi fanga, við Skólavörðu-
stíg og Ránargötu. 

Auk þess, sem sölubörnum 
verða afhent merki í Gimli við 
Lækjargötu á föstudag og laug-
ardag frá kl. 13.00 til 18.00, hefur 
Vernd borist ómetanlegur liðs-
styrkur nemenda úr Verslunar-
skóla íslands, sem munu heim-
sækja alla skemmtistaði borgar-
innar, klæddir einkennisfótum 
Verndar og bjóða merkin til sölu. I 
þessu tilefni segir stjórn Verndar: 
„Bravó fyrir Verslunarskólanem-
endum." 

Þá hefur hinn þjóðkunni Tómas 
Tómasson hjá „Tommahamborg-
urum" ákveðið að gefa öllu hinu 
duglega sölufólki Verndar 
Tommahamborgara og Pepsi auk 

þess sem sölufólk verður boðið 
sérlega velkomið að bjóða merki 
Verndar til sölu í Tommaham-
borgurum á Grensásvegi. 

Stjórn Verndar kann veitinga-
mönnum sem öðrum sérstakar 
þakkir fyrir skilning þeirra á mál-
efnum Verndar. 

(KrélUtilkynning) 

Ný ljóðabók 
eftir Guðmund 
Inga Kristjánsson 
BÓKAÍJTGÁFA Menningarsjóðs hef-
ur gefið út Ijóðabókina; „Sólfar" eftir 
Guðmund Inga Kristjánsson, bónda á 
Kirkjubóli í Bjarnardal í Önundar 
firði. Þetta er fimmta bók Guðmund-
ar, sú fyrsta „Sólstafir" kom út 1938 
og síðan hafa komið; „Sólbráð" — 
1945, „Sóldögg" — 1958 og „Sól-
borgir" — 1963. 

Um skáldskap höfundar segir á 
bókarkápu: „Guðmundur Ingi er 
fulltrúi sveitalífs og bændamenn-
ingar á íslensku skáldaþingi. Ljóð 
hans eru sérstæð og listræn, ný-
stárleg en þó hluti af aldagömlum 
arfi Islendinga. Skáldið kveður 
stuðlaðar lofgjörðir um líf og gróð-
ur, menntir og samhygð, en sér í 
lagi snjöll kvæði um átthaga sína 
og náttúrufegurð þeirra, svo og 
kjör o{* örlög forvera sinna og sam-
tíðarmanna vestur í fjörðum. Jafn-
framt er Guðmundur Ingi íslensk-
ur heimsborgari sem yrkir um 
hlutskipti mannsins á jörðinni, 
hvar sem hann lifir og starfar." 

Sólfar er 113 bls. að stærð og hef-
ur að geyma 52 kvæði. Sigurður 
Örn Brynjólfsson gerði kápu, en 
bókin er sett, prentuð og bundin í 
Prentsmiðju Hafnarfjarðar. 

Jólakort Barnahjálparinnar 
Jólakort Barnahjálpar Sameinuðu 

þjóðanna (UNICEF) eru komin á 
markaðinn enn á ný. Eins og áður 
eru kortin prýdd myndum eftir 
þekkta listamenn ýmissa landa. 
Kennir þar margra grasa og má m.a. 
sjá myndirnar „Barnið og dúfan" 
eftir Picasso og „Friðargangan" eft-
ir Tove Jansson. Þessar myndir og 
allar hinar bera boðskap Barnahjálp-
arinnar um víða veröld, því þetta eru 
einu jólakortin sem seld eru um all-
an ln'im. 

Barnahjálpin vinnur mikið 
hjálparstarf í þróunarlöndunum 
og þórfin eykst sífellt. Hún hefur 
sérhæft sig í langtímaverkefnum 
og markmiðið er að bæta stöðu 

barna í heiminum. Til að ná þessu 
kemur hún á stofn skólum og 
barnaheimilum, sjúkrahúsum og 
heilsugæslustöðvum og stuðlar að 
menntun starfsfólks til þessara 
stofnana. 

En þetta er bara einn hluti 
starfsins. Mjög víða er t.d. hreint 
vatn af skornum skammti og hef-
ur Barnahjálpin gert stórátak til 
að bæta vatnsöflun stórra byggð-
arlaga. 

Jólakortin hafa verið seld hér á 
landi í rúm 30 ár. Eru þau til sölu 
í helstu bókabúðum landsins. 
Skrifstofa Barnahjálparinnar á 
íslandi er opin virka daga kl. 
16—18 að Hallveigarstöðum. 

RAGNAR JULIUSSON 
skólastjóri 

Nýtum reynslu Ragnars: 

it ískólamálum 
-& í æskulýðsmálum 
ir í atvinnumálum 
-fr ífélagsmálum 

Hann á erindi í Borgarstjórn 

Guðmundur Ingi Kristjánsson 

Munið prófkjör 
sjálfstæðismanna 
vegna Borgarstjórnar-
kosninganna 
29. og30. nóv. 1981. 

Skrifstofa stuðningsmanna Ragnars er að 
Suðurlandsbraut 12, 3. hæð. 
Opiðkl. 17-22 umhelgarkl. 13 19 
Símar 81550 og 81551. 

Utankjörstaðakosning er daglega í Valhöll 
við Háaleitisbraut klukkan 16-18 

